
Kaapiyaa-jo Jut kaavu

1+01:1 Mat 13:55*Sa Jut, Yesu Kalisi-te omaaho
kul ti sa, de Jems hali sa, ond sa kaavu kaapiyaa-jo
laas vu ham sen Aamangg Anutu teey ham-ambe
a?e naving ham osin Yesu Kalisi nanggin ham-
ato.

2+ 0 1:2 2Pi 1:2*Anutu biing yite ka pasiv osin
vakasin melaas-ambe ahe havingin naas nanjip
vu ham-ambe naatu bopaata jak 166t.

Vakasin lak hil sen davu taahu banye nivasa
payaa-to
3+ 0 1:3 1Ti 1:18*Sate va-so, sa kangg oo
vu 160t nambe sa kaavu kaapiya naas vu ham-
ambe sa tatekin kul sen Anutu nawiingin nambe
gako yily pin nom-ato, le ma de géén e mem
sa longgpayo haanjiihin sa be sa kaavu vakasin-
anjo in nambe kaandu ham. Om sa naanéél vu

ham naambe ham oo baale niwéék-ambe ham
anyiis ngaamong vu hil sen davu mah66h Anutu-

te vakasin, yik vakasin sen vu vu yite hil yiiy
vuloot-ato.

4+ 01:4 Gal 2:4; 2Pi 2:1*In hil vaalu sen daluuh
damind vu Anutuu-to, ond dalukalaam-ambe
daho60pis héok hil bel-ate lavuun lung la. Hil-
anju ond Anutu-te hil kaavu vakasin langaah lak
sil b60y-ambe neep hddk kaapiya, nambe Anutu
le naanéél-ambe daatovu nipaya nyevahaan, om
géén davu daatovu. In hil-anju davu kaange

Anutu-te samu samu be dawiing baayamb danje-
danjeen, de yoo datu kand in yate yéév timu sen
Omaaho Bop Yesu Kalisii-to.

5+ 0 1:5 2Pi 1:12; Eks 12:51; 1Ko 10:5*Ham oo
alak Omaaho Bop ani lung la nambe b66y ond vu
véél hil Islel vu taaku Ijip-ande giiy sil-ambe lala,
tonde sim taamusin atombe yiis hil sen me-lawii-
having yii-to be layimb. Ke, ham alak ni lung la,
lemu saambéél ham alum jak in ham akam bu
naah.

6+ 0 1:6 2Pi 2:4,9*Tonde b6y ond angela-so
vaalu laving, yik laluuh damind vu silate kul
anivasaa-to de lavuuh sil ambaand, om Anutu
duuh sil ak hees aniwéék danggata-te be dando
héok taaku mekanu 166t, be mondanggin busin
bopaata sen Anutu sahi vakasin-ato.

7+ 0 1:7 Jen 19:1-25; 2Pi 2:6,10*Tonde b060y
ond hil Sodom ayuuh Gomola de taaku vaalu
sen neep ngaaho vu sil-ato, ond yik lawiing va
nipaya va timu nambe sen angela-so lawiing-
anju. Sil sapa hook mop baayamb, de londpayo
navu navu haanjiihin sil-ambe dawiing va nipaya
danjeen having moow ayuuh vééh vaalu. Ondeey
Anutu vu nipaya nyevahaan lukalaah vu sil lak
kin tumin danggata-te, tombe manyinju taato
langaah vu yily in nambe yaangge be yaanjéénin,
tombe yame sapa hook e.

8+ 0 1:8 2Pi 2:10*Tonde hil anipaya sen dando
géén-anjo ond yik dawiing nambéénjo having. Sil
dayi mavin vaha vaha tombe naanjiihin sil-ambe
lawiing pasiivu sil naavind ak va nipaya, tonde
dayi Omaaho Bop nambe va malis osin danéél
angela-so baandoni pale having.

9+ o0 1:9 Dan 10:13,21; 12:1; Taato 12:7; 2Pi
2:11; Sek 3:2*B00y angela-te yéév bop Maikel ond
yuuh Saalang lanéél yuuh in Mose ninavii-to, ond
Maikel-ame hatee yi lak-ambe néél Saalang pale
be tald66t yi nambe na menama 166t e, malis. Yik
néél amu nambe, “Omaaho Bop le naanéél hong.”

10 + 0 1:10 2Pi 2:12*Lemu hil-anja ond danéél
vakasin anipaya danjeen lak va pin sen sil doosin
danggakook-ato, tonde sim va pin sen londpayo
naanjiihin sil in-ato, ond yoo mondawiing lohvu
vahivak sen lundkook maa-to, tombe va nam-
béénju le biing-ambe lana mend nama.

11+ 0 1:11 Jen 4:3-8; 1Jon 3:12; 2Pi 2:15; Nam
31:16; Nam 16:1-35*Sil e gako nimeen, in sil davu
sapa hook Kain vaha, tombe yoo ahend naving
mone ondeey lavu sil naavind la vu va nipaya
lohvu sen Belam wiing-ato, tonde sil davu kalééh
yéév-aso lavand nambe sen b6dy Kola wiing-ato,
tombe va nambéénjo wiing-ambe sil davu lana
mend nama valok-ate.

12 + o0 1:12 2Pi 2:13,17; Esi 34:8*Ke, ham o
halim-aso ahem naving ham de ham nasupin-
ambe ham naha van66n hook ti, tombe hil-anja
lalohvu va nipaya be dando h66k ham lavuun.
Keen, daya van66n having ham lemu me-nind
namum daka le, malis, kand oo navu sil amu. Om
sil lalohvu bayiimb sen vavi nave la de luk-ame
natolak e, tonde sil lalohvu haah sen me-nayiis
ndon lohvu yite busin e, om hil lavéél dangga lak-
ambe bamb00v valok-ate.

13+ 0 1:13 Ais 57:20; 2Pi 2:17*Sil oo dawiing va
sen nimumin-atééto, tombe sil lalohvu 166y sen
nayiis bopaata be nal66t kaalekaale nalakalaam

lonak-ato, tonde yik sil dando danjeen lohvu
matam sen yoo nala danjeen vu yendak-ato. Om

Anutu samu taaku mekanu vu sil in nambe sil
mando danggata osin danggata.

Sil e gako nipaya nyevahaan

14+ 01:14 Jen 5:21-24; Diu 33:2; Mat 25:31*Enok
ond omaaho taamusin sen tu Adam-ate dang-
gakook namaavaalu be vindak yuuh-ato, ond
néél Anutu-te vakasin langaah lak tatuhin vaha-
s60nju nambe, “Ham gango le, Omaaho Bop laam
having yite angela ngeeyaata 166t

15 in nambe gangoyin omaahon6dn pin-ate
vakasin-ambe naanéél, tonde le taato hil sen
daluuh damind vu yii-to naambe davu gako ni-
paya nyevahaan dukanaah silate va nipaya sen
dawiing-ato, osin sil gako nipaya nyevahaan jak
silate vakasin anipaya vaha vaha sen danéél ak
yii-to.”

16 + 0 1:16 2Pi 2:10,18*Hil-anju danyuung osin
londpayo nipaya in va pin sen natovu sil-ato,
tombe yoo davu sapa hook va sen londpayo navu
in-ato danjeen. Sil oo datee sil ak 100t in nambe
hil lanji sil anivasa, tonde dako gwal héoék hil in
nambe lambu va vu sil.

Ham oo ambiing gaving niwéék

17+ 0 1:17 2Pi 3:2*Lemu sate va-so, ham akam
00 bu vakasin sen Omaaho Bop Yesu Kalisi-te
sinaale-so lanéél b6oy-ato le.

18 + 0 1:18 2Pi 3:3*Yik sil lanéél vu yiiy nambe,
“Busin taamusin e palesin ambu-so le galuuh
damind vu Anutu, tonde sil e sapa h6ok va sen
londpayo nipaya nanjiihin sil in-ato.

19 + 0 1:19 1Ko 2:14*Hil-anju yoo davu sapa
h6ok kakook voon-ate mu be daasuh hil bel-ate,
de Vavi Vaambuung-ame nando héok sil e.

20 + 0 1:20 Kol 2:7; 1Tes 5:11*Nganjo ham sen
sate va-s60to ond ham oo ambiing gaving niwéék
166t-ambe kaandu ham alompayo, in mop-anja
ond vaambuung, tonde ham oo anohak jak busin
pin lak Vavi Vaambuung-ate niwéék.

21 Tonde ham oo mando h6dk Anutu-te ahe
havingin alopayo, tombe mem ham oo mong-

gatung mem in yate Omaaho Bop Yesu Kalisi, in
le taato yite ka pasiv naam langaah, tombe mem
le gako ham naah-ambe ham mando metumin
danggata osin danggata.

22 Om ham oo kam pasiv in hil sen kand
yuyuuh-ato be ham ambéél sil alund jak.

23+01:23Emo4:11; Sek 3:2; Taato 3:4*Tonde hil
vaalu dando nambe sen kin naya sil-ato, om yik
ham pavis-ambe gataah sil véél, tonde hil vaalu
ond ham oo anjéénin Anutu be ham akam pasiv in
sil gaving, lemu sil alondpayo voon-ate ond lohvu
td0mb aningook, om ham anjakin ham in silate
vaa-ju.

Jut péélis vu Anutu

24+01:24Pil 1:10; 2Pi 3:14; 1Tes 5:23*Yik Anutu
timu yoo lohvu nambe ganggin ham nivasa, de
ham-ame andupake hédk va nipaya le. Tonde
yoo lohvu nambe naanggiy ham-ambe ham ana
baale yite nikaapulis amekaalus, in va nipaya ti
me-neep vu ham e, tombe mem ham e naapéélis
160t.

25+ 0 1:25 Lom 16:27; 2Pi 3:18*Yik Anutu timu
sen nandood-ju, ond yoo hako yiiy lom dangga lak

yate Omaaho Bop Yesu Kalisi yoo yimb ak yiiy-
ato. Om yite nikaapulis osin haale lulemak, tonde
yite niwéék osin haale bop sen yoo neep vu bddy
munggin va pin-ambe tok valup géén-anjo, ond
yoo nanjip danggata osin danggata. Keen.

